
Përfshirja e Bizneseve Lokale në Skemën e Punësimit të Subvencionuar për Punësimin e Personave të Papunë Afatgjatë të Trajnuar
	Title
	Angazhimi i bizneseve lokale në Programin e Punësimit me Subvencion, për punësimin e personave të papunë afatgjatë të trajnuar.


	Location/Country
	Bashkia Lezhë (Qendra e qytetit dhe Njësia Administrative Shëngjin)


	Organization
	World Vision Albania

	Time frame duration
	Nëntor 2025 – Qershor 2026 (World Vision Albania do të subvencionojë pagën minimale bruto mujore dhe kontributet e sigurimeve shoqërore dhe shëndetësore për një periudhë maksimale prej 4 muajsh për 9 punonjës)


	Contract start date
	10 Nëntor 2025


	Deadlines for submission of deliverables 
	Sipas tabelës së dorëzimeve dhe afateve të përcaktuara më poshtë




Sfondi
World Vision Albania, degë e organizatës ndërkombëtare humanitare World Vision International, vepron në Shqipëri që nga viti 1999, me misionin për të përmirësuar jetën e fëmijëve, të rinjve dhe komuniteteve në nevojë. Fushat kryesore të ndërhyrjes përfshijnë zhvillimin ekonomik, pjesëmarrjen e të rinjve, mbrojtjen e fëmijëve, arsimin, shëndetin dhe reagimin emergjent.
Në kuadër të projektit të financuar nga Bashkimi Evropian “Nxitja e Punësimit të Denjë për të Rinjtë dhe Personat e Papunë Afatgjatë në Zonën Ndërkufitare të Malit të Zi dhe Shqipërisë”, World Vision Albania, në partneritet me Agjencinë e Punësimit të Malit të Zi dhe Agjencinë Kombëtare të Punësimit dhe Aftësive (AKPA), synon të përmirësojë orientimin dhe aksesin në tregun e punës për të rinjtë, gratë dhe personat e papunë afatgjatë.
Si pjesë e këtij projekti, pesëmbëdhjetë (15) individë të papunë afatgjatë nga Bashkia Lezhë kanë përfunduar me sukses një program trajnimi mbi aftësitë e punësueshmërisë dhe mikpritjes (hospitalitetit). Faza e ardhshme synon lidhjen e tyre me biznese lokale përmes një skeme të subvencionuar punësimi, e cila do të mbështesë punësimin afatshkurtër dhe mundësinë e vazhdimësisë së kontratës pas përfundimit të mbështetjes financiare nga projekti.
Ky dokument paraqet Thirrjen për Shprehje Interesi (EOI) për bizneset lokale në sektorin e turizmit dhe mikpritjes në Bashkinë Lezhë dhe Njësinë Administrative Shëngjin, për t’u përfshirë në këtë program.

Qëllimi i Shërbimit
Skema e subvencionimit të punësimit ka për qëllim të:
· Mbështesë punësimin e 9 grave në biznese lokale, të trajnuara në sektorin e mikpritjes dhe turizmit;
· Lehtësojë punësime afatshkurtra që mund të kthehen në mundësi punësimi të qëndrueshme;
· Nxisë angazhimin e sektorit privat në proceset e përfshirjes sociale dhe aktivizimit të tregut të punës.
World Vision Albania do të subvencionojë pagën minimale bruto mujore dhe kontributet e sigurimeve shoqërore dhe shëndetësore për një periudhë maksimale prej 4 muajsh për 9 punonjës, në përputhje me pagën minimale kombëtare në Shqipëri. Për të përfituar nga kjo skemë, biznesi ka detyrimin që të punësojë një ose më shumë persona për një periudhë të paktën 8 mujore, ku gjysma e kësaj periurdhe do të subvencionohet nga World Vision. Konkretisht, World Vision do të subvencionojë pagën minimale bruto mujore dhe kontributet e sigurimeve shoqërore dhe shëndetësore për muajin e parë, të tretë, të pestë dhe të tetë
Skema financiare e mbështetjes:
· Paga minimale bruto mujore: 46,680 Lek × 4 muaj = 186,720 Lek për person
· Totali për 9 punonjës: 1,680,480 Lek 
· Pagesat do të kryhen drejtpërdrejt tek bizneset e përzgjedhura sipas marrëveshjes së nënshkruar dhe pas verifikimit të statusit të punësimit.

Sektoret e pranueshme të bizneseve
Bizneset duhet të operojnë në sektorin e mikpritjes dhe turizmit, si p.sh.:
· Bare, restorante, kafene
· Hotele dhe bujtina
· Furra buke, piceri
· Luleshitës, dyqane embëlsirash apo shërbime të ngjashme që lidhen me turizmin

Kriteret e pranueshmërisë për bizneset
Për t’u kualifikuar, bizneset duhet të:
1. Të jenë të regjistruara ligjërisht në Shqipëri për të paktën 6 muaj para datës së aplikimit;
2. Të mos kenë ulje të numrit të punonjësve gjatë 2 muajve të fundit;
3. Të mos kenë detyrime tatimore apo kontribute të papaguara ndaj shtetit shqiptar;
4. Të operojnë në qytetin e Lezhës ose në Shëngjin;
5. Të jenë të gatshme të punësojnë një ose më shumë persona të trajnuar për një periudhë minimale prej 8 muajsh. World Vision do të subvencionojë pagën minimale bruto mujore dhe kontributet e sigurimeve shoqërore dhe shëndetësore për muajin e parë, të tretë, të pestë dhe të tetë
6. Të bien dakord për raportim mujor mbi statusin e punësimit të punonjësve të mbështetur.

Dokumentacioni i kërkuar
Bizneset e interesuara duhet të dorëzojnë:
1. Kopje të NIPT-it;
2. Ekstrakt nga Qendra Kombëtare e Biznesit (QKR);
3. Vërtetim nga Drejtoria Rajonale e Tatim-Taksave që dëshmon statusin aktiv dhe mungesën e detyrimeve;
4. Formularin e Shprehjes së Interesit (sipas modelit të bashkëngjitur nga WVA);
5. Përshkrim të shkurtër të aktivitetit të biznesit dhe numrin aktual të punonjësve;
6. Numrin dhe profilin e personave që kërkohen për punësim (p.sh. kuzhinier, ndihmës, pastrim, punonjës bar).


Profilet e kandidatëve të disponueshëm
Bizneset mund të zgjedhin ndërmjet profileve të mëposhtme:
· 4 ndihmës kuzhinierë / pastrues
· 1 punonjës bar (kokteile)
· 1 kuzhinier / picaiol
· 2 punonjës bar/kuzhinë dhe pastrimi
· 1 punonjës në dyqan lulesh ose konfeti (ose të ngjashëm)

Procesi i përzgjedhjes
Aplikimet do të vlerësohen nga World Vision Albania, bazuar në:
· Përshtatshmërinë me kriteret e pranueshmërisë;
· Lidhjen me sektorin e mikpritjes/turizmit;
· Angazhimin për të mbajtur punonjësit edhe pas përfundimit të subvencionit;
· Kushtet e ofruara të punës.
Vetëm bizneset që plotësojnë kriteret do të përzgjidhen për verifikim dhe nënshkrim të marrëveshjes.
Aplikimi dhe dorëzimi
Afati i fundit për aplikim: 10 ditë pas publikimit të thirrjes publike.
Mënyra e dorëzimit:
Aplikimet mund të dërgohen:
· Me email në adresën: procurement_albania@wvi.org
Subjekti i emailit: “Shprehje Interesi – Skema e Punësimit të Subvencionuar, Bashkia Lezhë”

Kontraktimi dhe monitorimi
Bizneset e përzgjedhura do të nënshkruajnë një Marrëveshje Bashkëpunimi (MoU) me World Vision Albania, ku do të përcaktohen:
· Kohëzgjatja e punësimit (minimum 4 muaj);
· Rregullat për pagesat dhe raportimin;
· Detyrimet për respektimin e standardeve të punës dhe sigurisë në vendin e punës.
Vizitat monitoruese do të realizohen nga stafi i WVA dhe i Zyrës Rajonale të Punësimit për të siguruar transparencë dhe zbatim korrekt të programit.
Politika e Mbrojtjes së Fëmijëve
World Vision Albania zbaton me rigorozitet Politikën e Mbrojtjes së Fëmijëve dhe Kodet e Sjelljes për stafin dhe bashkëpunëtorët e saj. Bizneset e përfshira në program duhet të sigurojnë një mjedis pune të sigurt dhe të respektueshëm, në përputhje me legjislacionin shqiptar të punës dhe parimet e mbrojtjes së fëmijëve.

